
				এই পাতাটির মুদ্রণ সংশোধন করা প্রয়োজন। 
সপ্তদশ পরিচ্ছেদ ". 之@*
কারণ আছে; প্রথম এ সকল বিষয়ে তিনি তৃপ্তি পান না, পেলেও এ সকলে তাহার মন বসে না ; “মারীচ বধ’ শুনিতে শুনিতে কোম্পানির কাগজের সুন্দ মনে পড়ে, বা ছোট আদালতের কোনও মকদ্দমার চিন্তা উদয় হয়। দ্বিতীয়তঃ – তিনি গিয়া বসিলেই লোকে আশা করে যে, তাহার যখন দুই পয়সা আছে, তখন তিনি নিশ্চয় কিছু দিবেন। লোকের মনের এই “নিশ্চয় কিছু দিবেনটা” তাহার অসহ বোধ হয়। এই কারণে এ সকল স্থানে যাইবার ভার তিনি গৃহিণীর উপরে দিয়াছেন। বাড়ীর পরিবারদিগের মধ্যে গৃহিণী, একটী বিধবা শালী ও একটী বিধবা কনিষ্ঠ ভ্ৰাতৃবধু, এইমাত্র। স্থান দিলে আসিবার লোক অনেক আছে, কিন্তু খাইতে দিবার ভয়ে হলধর তাহাদিগকে আনিতে চান না। বুদ্ধের আর কোনও সখা দেখা যায় না, কেবল সখের মধ্যে কতকগুলি বিড়াল পুযিয়াছেন।
বুদ্ধের মধ্যম সহোদর গোপীমোহন বসু নিমক মহলে চাকুরী করিতেন। তিনি অধিকাংশ সময় হিজলী কাথির দিকে থাকিতেন এবং যে তিন শত টাকা বেতন পাইতেন, তিনি প্ৰাচীন রীতি অনুসারে আবশ্যক ব্যয় বাদে সমুদায় অর্থ জ্যেষ্ঠের নিকট পাঠাইতেন। তিনি একটু উদার-রুচিসম্পন্ন ও ধৰ্ম্মভীরু লোক ছিলেন ; এবং প্রায় পাঁচশ বৎসর পূৰ্ব্বে একবার বাড়ী মেরামত কারিয়াছিলেন। তৎপরে প্রায় ২০২২ বৎসর গত হইল, র্তাহার পরলোক হইয়াছে। ইহার মধ্যে এ বাড়ীতে হাত পড়ে নাই । গোপীমোহন মৃত্যুর সময়ে দুই পুত্র ও দুই কন্যা রাখিয়া যান। কন্যা দুইটী এখন পতিগৃহে, তাহার একটী বিধবা । পুত্র দুইটীর মধ্যে একজন সুরেশচন্দ্ৰ বসু ও অপর জন নবীনচন্দ্ৰ বসু। কি কারণে ইহাদিগকে এ বাড়ী পরিত্যাগ করিতে হইয়াছে, তাহা সকলে একপ্রকার অবগত আছেন ; সুতরাং তাহার পুনরুক্তি নিম্প্রয়োজন।

